
Pérmbledhje

Studimi i dialekteve té gjuhés shqipe, ndarja dhe klasifikimi
bashkékohor i tyre, marrédhéniet me rrethin gjeografik e
shogéroro-historik té zhvillimit té shqipes shénojné edhe
objektin kryesor té hartimit t& monografisé “Gjuha shqipe dhe
dialektet e saj” nga albanologia ruse, Agnia Desnickaja. Ndér té
tjera, ajo sjell njé pasqyré analitike té vecorive dialektore né té
folmet e tipit kalimtar, té cilat formojné njé brez krahinash, qé
shtrihet né jug té rrjedhés sé lumit Shkumbin (shénues i kufirit
ndérmjet krahinave dialektore gege dhe toske) e qé njihet si
Zona e té folmeve kalimtare. Vegorité dalluese, elementet tipike
dialektore, gérshetimi i tyre né kéto té folme tranzitore jané
analizuar e klasifikuar nga autorja duke u bazuar dhe duke
vlerésuar hulumtimet e dialektologéve shqiptaré, si: ].Gjinari,
Q.Haxhihasani, M.Celiku, por gjithnj¢ té argumentuara
bindshém nga veté ajo. Hulumtimi i kujdesshém e i thelluar i
kétyre té folmeve nga ana e Desnickajés i ka shérbyer jo vetém
evidentimit té tipareve karakteristike gege a toske té lokalizuara
né kéto zona, por edhe studimit t&¢ dukurive mé té ndérlikuara
gé lidhen me formimin e tyre e qé reflektojné zhvillimet
historike, kulturore e shogérore, vendimtare pér veté dialektet e
shqipes.

Fjalé kyg¢: té folmet kalimtare, vokalizmi gegé, rotacizmi toské,
kontaminim vecorish dialektore, huazime.

Trajtimi i té folmeve kalimtare né monografiné e Desnickajés
“Gjuha shqipe dhe dialektet e saj” (1972) éshté konsideruar nga
veté autorja si mjaft interesant né aspektin linguistik e me
shumé réndési pér sferén e dialektologjisé historike. Késhtu, ajo
identifikon si tipar me vleré pér té gjitha té folmet qé hyjné né
kété zoné kalimtare, gérshetimin e vecorive té té dy tipeve
dialektore, gjé qé e véshtiréson pércaktimin e ndikimit themelor
dominues té njérit apo tjetrit tip né krijimin e tyre.!

Pér té evidentuar faktorét kushtézues Desnickaja u éshté
referuar hulumtimeve té disa studiuesve shqiptaré, si J.Gjinari,
Q.Haxhihasani, M.Celiku, pér té cilét thoté se “kané dhéné njé
pasqyré té qarté té tipit linguistik, qé éshté krijuar né kufi té dy
krahinave themelore dialektore”.2 Duke u bazuar né kéto té
dhéna, ajo thekson pozitén gjeografike té kétyre rajoneve,
lidhjet ekonomike e administrative, ndikimin e gendrave té
qyteteve (té Elbasanit, té Peqinit, t¢ Beratit) dhe lévizjen e
pérzierjen e popullsisé, si faktoré pércaktues historiké “té
krijimit té landshaftit specifik linguistik” .3

E folmja e krahinés sé Myzeqesé

Analizén dhe kategorizimin e kétyre té folmeve Desnickaja e
fillon nga periferia peréndimore me rrafshinén e gjeré té
Myzeqesé, e cila shtrihet pérgjaté bregdetit Adriatik, né kufirin
né mes rrjedhave té poshtme té Shkumbinit né veri dhe té
Vjosés né jug. Duke pasur géllim vénien né dukje té elementeve

1 Agnia Desnickaja, Gjuha shqgipe dhe dialektet e saj, Prishtiné, Enti i teksteve dhe i
mjeteve mésimore, 1972, £.184.

2Po aty.

% Po aty.

mé kryesore té té dy dialekteve, qé jané ngérthyer né té folmet e
késaj zone kalimtare, Desnickaja vé né pah karakterin toské té
pjesés jugore pérkundrejt pjesés veriore, e cila karakterizohet
nga shtimi gradual i elementeve dialektore gege me tendencé
pérhapjeje nga jugu né veri.*

Eshté pikeérisht qyteti i Lushnjés, ai qé shénon edhe zonén ku
demonstrohen elementet karakteristike té sé folmes kalimtare té
rajonit duke e karakterizuar té folmen né veri e né verilindje té
qytetit, qé gjeografikisht bashkohen me krahinat gege té jugut
né bregun tjetér té Shkumbinit, si e folme gege e jugut .>

Pérballé njé numri dukurish specifike gege, té cilat e
karakterizojné té folmen e periferisé veriore té rajonit dialektor
té Myzeqesé, si : 1) nazaliteti i zanoreve né pozité té theksuar:
fré, pé, hi, ulli, hiinna, gjii; 2) monoftongizimi i diftongjeve ue>1,
ye>y, ie>1,: dir (<duer), gru (<grue), fyll (<fyell), dill (<diell); 3)
asimilimi i vijueshém mb>n, nd>n: mush (<mbush), pamuku
(<pambuku), naloj (<ndaloj); 4) grupi vo- né fillim té fjalés: voj
(né toskérishten e mesme vaj), vorr (t. varr), votér (t. vatér), i
vorfén (t. i varfér); 5) mungesa e rotacizmit: ullini (kr.t. ulliri),
gruni (t. gruri), dimni (t. diméri); 6) lévizja e theksit prej rrokjes
sé fundit né rrokjen e parafundit né emrat e huazuar prej gjuhés
turke: tége (t. teqé), hile (t. hilé), etj, Desnickaja paraget
elementet tipike ndikuese té sé folmes toske, té cilat
bashkéjetojné né variante paralele me trajtat gege, si p.sh.: 1)
prania e diftongut ua té toskérishtes krahas trajtave me -u(i), e
cila éshté fituar prej diftongut té vjetér -ue : thu//thua, gru//grua,
mu//mua; 2) grupi va- (karakteristiké pér té folmen toske) krahas
grupit -vo né fillim té fjalés: vor, votér, i vokét dhe njékohésisht
varr, vaj, i varfér;

4 Jorgji Gjinari, Té folmet e Myzegesé, Bul. Univ.,Nr.4, 1958, ff.76-84, sipas A.
Desnickajés, vep. e cit., f.185.
5Po aty.

3) shfaqja e rotacizmit, qé lind si pasojé e ndikimit t& madh t&
sé folmes toske, jo vetém te emrat: kalliri (g. kallini), trari (g.
trani), por edhe né participet me sufiksin -r (historikisht -n):
bredhur (<bredh), prishur (<prish), ardhur (<vij) etj. Paralelisht me
to, autorja spikat edhe pérdorimin e trajtave gege té
parotacizuara: dimén ( t. dimér), e shkurtén (t. e shkurtér), gjilpana

(t. gjilpéra) etj.
E folmja e krahinés sé¢ Dumresé

Tiparet e gérshetuara té kétij rajoni tranzitor zveténohen
gradualisht drejt jugut pér t'u zévendésuar krejtésisht nga
elementet dialektore toske. Gijithnjé, duke respektuar e
vlerésuar prurjet dhe rezultatet e dialektologéve shqiptaré,
Desnickaja vijon té shpalosé e té argumentojé tiparet e
krahinave pérbérése té kétij brezi tranzitor me vecorité e sé
folmes té krahinés sé Dumresé, e cila kufizohet né veri me
lumin Shkumbin, né lindje me krahinén e Shpatit, né juglindje
me Sulovén e né peréndim me rajonin e Lushnjés. Duke iu
referuar M. Celikut, ajo e ciléson té folmen e késaj krahine si
tipike gege, por té nénshtruar ndaj ndikimeve té médha toske.
Edhe né kété té folme shfagen té njgjtat dukuri fonetike
karakteristike pér zonén dialektore gege, por, si¢ vé né dukje
Desnickaja, “kjo pamje tipike pér krahinén dialektore gege té
jugut prishet me dukurité qé kané hyré nga e folmja toske né
sajé té kontakteve té pérhershme té krahinés Dumre me banorét
e rajoneve né jug”.’” Depértimin e kétyre vegorive fonetike,
krahas fjaléve e trajtave té huazuara, autorja e argumenton si
rezultat té ndikimit té rrethit dialektor té huaj e jo si evolucion

6 Mehmet Celiku, Vérejtje mbi t& folmen e Dumresé, Bul. Univ., Nr.3, 1963, f.234,
sipas Desnickajés, Gjuha shqipe dhe...., .186.
7 Po aty, f.187.

té brendshém té sistemit té tingujve, duke u shfaqur njé gjendje
e pagéndrueshmérisé qé shprehet né praniné e numrit t¢ madh
té dubleteve fonetike dhe né varietetin e madh té té
shqgiptuarit.s

Né lémin e vokalizmit, Desnickaja thekson pozitén e
papérshtatshme té zanores i- né rastet e pérftimit nga
monoftongizimi i diftongut té vjetér gegé (ue<*uo), e cila né té
folmen e Dumresé, sidomos né zonat ku banorét kané kontakte
té shpeshta me rrethin dialektor toské, shfaqet e shqgiptuar né
variantin toské té diftongut té pérgjithshém té shqipes (ua<*uo).
Ndérsa sa u takon trajtave toske té rotacizuara, ato shfagen
paralelisht me trajtat gege té parotacizuara, si: dimri//dimni,
emriffemni. Gjithashtu, vérehen edhe disa emra té cilét né té
pashquarén e ruajné sonanten 7, ndérsa trajtén e shquar e
formojné me bashkétingélloren sonante n, p.sh.: dimér,drapér-
dimni,drapni.®

Né lémin e morfologjisé, kryqézimi i vegorive dialektore
shfaget népérmjet participeve, té cilat kané njé ndikim shumé té
madh né evidentimin e dallimeve dialektore. Né té folmen e
Dumresé (si dhe né té folmet e tjera gege) haset tipi i
participeve me sufiksin -m, qé bashkohet me zanore : fillim,
hym, shkum, kalium etj. Gjithashtu, po si vecori e dialektit gegg,
paraqgiten si té pérdorura edhe participet me sufiksin zero,
vecanérisht né strukturén e trajtave analitike: kam kalu, kam
kallzii, kam shkiu etj. Krahas tyre, Desnickaja thekson edhe
praniné e tipit té pérgjithshém té participeve té shqipes, qé
formohen nga tema né bashkétingélloren me sufiksin -un :
hequn, mshtjellun etj. Ky sufiks, sipas autores, gjaté lévizjes
analoge me rendet e tjera mund té bashkohet me trajtat
participore qé formohen me ané té sufiksit -m, si rezultat i té

8 Po aty.
9 Po aty, f.188.

cilit shfaqet i formuar sufiksi i ri -mun : kérkumun (<kérkoj),
shkumun (<shkoj). Jané pikérisht trajtat me -un (dhe ato
pérkatése me -mun), qé i jané nénshtruar ndikimit té fugishém
té trajtave toske té rotacizuara me té njéjtin sufiks, duke béré qé
trajtat participore gege té zévendésohen me trajtat e tipit toske:
hapur (<hap), varur (<var), vdekur (<vdes), mushur (<mbush),
cuditur ~ (<quditem). Si shembuj mjaft interesanté “té&
kontaminacionit té vecorive té ndryshme dialektore” 10
Desnickaja térheq vémendjen te trajtat e vokalizmit gegé (u):
kérkur, fillur, té ruajtura gjaté rotacizmit toské té sufiksit (krs.

kérkuar, filluar).
E folmja e krahinés sé Sulovés

Hulumtimi i realizuar nga Desnickaja vazhdon rrjedhén drejt
krahinés sé Sulovés, e cila shtrihet né juglindje t¢ Dumresé dhe
ndahet me té nga lumi Devoll. Por, ndérsa e folmja e Dumresé
tipizohet si e folme gege, e folmja e krahinés sé Sulovés
pércaktohet si e folme toske, e cila nén ndikimin e kontakteve
koherente me Elbasanin manifeston njé séré tiparesh té rrethit
dialektor gegé. Dukshém kéto vecori shprehen né zonén veriore
té kétij territori dialektor me tendencé graduale té zhdukjes nga
veriu né jug.!

E ndaré né dy zona dialektore, né sajé t& vecorive tipike e
individuale si pasojé e marrédhénieve materiale, shpirtérore e
gjuhésore me Elbasanin (zona veriore) dhe me Beratin (zona
jugore), krahina e Sulovés shfaq “né gendér té saj, pikérisht aty
ku krygézohen edhe ndikimet dialektore té veriut dhe té jugut,
njé gjendje té pagéndrueshmérisé, rezultat i sé cilés &shté

10 Po aty.
11 Qemal Haxhihasani, Njé véshtrim mbi té folmen e krahinés sé Sulovés. Bul. Shk.
Shog., Nr.3, 1955, f.170, sipas Desnickajés, vep. e cit., f.189.

varieteti i dukshém i sé folmes”.12 Vecorité toske né té folmen e
Sulovés, gé i jané shmangur kontaminimit nga trajtat gege jané :
1) realizimi i vijueshém i rotacizmit (historikisht -n->-r-); 2)
mungesa e nazalitetit té zanoreve; 3) prania e grupit -va né
fillim té fjalés: varr, vaj, vatér.

Neé tipin e sé folmes té Sulovés, si vegori karakteristike toske
haset ruajtia e diftongjeve té vjetra té shqipes. Késhtu,
Desnickaja pérballé diftongut té vjetér té shqipes uo, i cili né
kéte té folme paraqitet me variantin toské ua: grua, thua, mua
etj., vé trajtat e participeve té foljeve té zgjedhimit té paré né té
cilat, né pjesén veriore, diftongu ua nuk shqgiptohet, por
zévendésohet me zanoren i : punir (<punoj), kérkur (<kérkoj).
Kéto trajta, sipas autores, jané produkt tipik i kontaminimit té
vecorive dialektore toske me vegorité gege, ndoshta si pasojé e
huazimit nga té folmet kalimtare té krahinés s¢ Dumresé dhe té
Shpatit, fqinjé me krahinén e Sulovés.’® Po ashtu, Desnickaja
radhit edhe té tjera vecori fonetike ndikuese té arealit geg¢, si
p-sh.:

a) grupet mb, nd né pjesén veriore reduktohen né m e n (tipar
pér tipin dialektor gegé);

b) né zonén veriore, si pasojé e kontakteve intensive me
rrethin dialektor gegé, vérehet dukuria e kalimit té h-sé né —f :
shoh>shof, nxeh>nxef etj.

c) zanorja o, shqiptimi i sé& cilés shqyrtohet si fazé
ndérmjetése né zhvillimin gradual prej zanores 4 hundore té
gegérishtes drejt zanores sé toskérishtes —¢ : boj (g.let. bdj, t. b&j),
asht (g.let. asht, t. éshté), koma (g.let. kdmba, t. kémba), félloza
(g.let. fellanza, t. thelléza).14

12 Po aty.
13 Po aty, f.190.
14 Po aty.

Gjithashtu, pérvec tipareve fonetike né té folmen e Sulovés,
si elemente karakteristike té ndikimit gegé nga kontaktet me
krahinén e Elbasanit, Desnickaja vé né pah edhe ndryshimet
leksikore té hasura né pjesén veriore, si : sqoké, sqilé, gete, xham
pérkundrejt trajtave kllocké, dhelpér, mace, poce, qé pérdoren né
zonén jugore té késaj krahine.15

Vecgorité e té folmeve té krahinave qé shtrihen pérgjaté
rrjedhés sé Shkumbinit

Panorama e té folmeve té zonés kalimtare plotésohet me
karakteristikat dalluese té té folmeve té krahinave qé shtrihen
pérgjaté rrjedhés sé Shkumbinit: Shpat, Vércé, Polis e
Bérzhishte. Duke iu referuar konkluzioneve té Q.Haxhihasanit!6
né hulumtimin e tipareve té kétyre té folmeve, Desnickaja
thekson si vecori karakteristike té té folmeve té Shpatit, té
Polisit, té Vércés e té Bérzhishtes praniné e trajtave té
kontaminuara. Késhtu, né krahinén e Bérzhishtes hasen trajtat e
formuara me rotacizmin toské, por duke ruajtur vokalizmin
tipik gegé: rira (glet. rana, t.réré), shullir (glet. shullani,
t.shulléri). Né Shpat e né Vércé, ashtu si dhe né Sulové,
mbizotérojné trajtat e participeve té tipit pamiir, kérkiir, té cilat
jané hasur edhe né té folmen e Dumresé si shembuyj
karakteristiké té kontaminimit té vecorive dialektore, tipike pér
té folmet kalimtare. Krejt ndryshe paraqgiten vecorité e
kryqézuara né té folmen e Polisit, né té cilén haset pérdorimi i
participeve té tipit punuam, luftuam, né té cilat diftongu toské ua
ndiqget nga sufiksi gegé -m.1”

15 Po aty, f.191.

16 Q. Haxhihasani, Njé véshtrim mbi té folmen e krahinés sé Sulovés, f.147, sipas
Desnickajés, vep. e cit., f.191.

7 po aty.

Gjithashtu, pér té pérmbushur pasqyrén e zhvillimit té
vecorive dalluese dialektore Desnickaja, duke cituar
M.Lambertz-in,’8 rendit elementet e pérziera té sé folmes sé
krahinés sé Shpatit, si mé poshté:

a) prania e luhatjeve né shqiptimin e diftongut toské ua dhe
té monoftongut gegé u né fjalén grua: grua/ / gruja;

b) asimilimi mb>m, nd>n;

C) trajta e rotacizuar ere, krahas trajtave ene, ne;

d) grupi va- né fillim té fjalés.

Né pérfundim té analizimit té té folmeve tranzitore, Agnia
Desnickaja konstaton gqé “té folmet e krahinés sé Shpatit, té
Polisit, t& Vércés e té Bérzhishtes shfaqin té njéjtat vegori
karakteristike té pérzierjes sé vecorive dialektore si edhe té
folmet kalimtare té Myzeqesé, té Dumresé e té Sulovés”.’® Me
bindje té ploté, autorja déshmon se zhvillimi gradual i vecorive
té ndryshme dialektore né té folmet e arealit t&€ mésipérm nuk
éshté dicka e lindur organikisht, por e zhvilluar historikisht si
rezultat i kontakteve té vazhdueshme dhe i ndikimit reciprok
né kushtet konkrete historike.20

Pérfundime

Zona e té folmeve kalimtare ngérthen né vete njé numér té
folmesh, té cilat shfaqin gérshetim té vecorive té té dy tipeve
dialektore. Agnia Desnickaja, népérmjet pérshkrimit e
krahasimit, ka analizuar té folmet e krahinave pérbérése té kétij
brezi dialektor duke theksuar bazén dialektore gege ose toske té
secilées krahiné, me té cilén bashkéjetojné elementet tipike

18 M. Lambertz, Albanische Marchen, Akad. D. Wiss, in Wien, Abt.XIl, Wien, 1922,
f. 203, sipas Desnickajés, vep. e cit., f. 191.

¥ po aty.

20 Po aty, f.192.

ndikuese té njérit apo tjetrit dialekt. Késhtu, Desnickaja gjaté
analizimit té vegorive individuale dialektore thekson:

a) krahina e Myzeqesé karakterizohet nga tiparet dialektore
toske né jug e nga ato gege né veri té saj. Qyteti i Lushnjés
shénon oazin e shfagjes sé tipareve ndikuese té sé folmes toske,
krahas varianteve paralele gege. Dukurité e gérshetimit
dialektor jané: 1) prania e diftongut ua té toskérishtes krahas
trajtave gege me -u(u); 2) grupi va- krahas grupit -vo- né fillim
té fjalés; 3) shfaqgja dhe pérdorimi i trajtave té rotacizuara toske
paralelisht me trajtat e parotacizuara gege.

b) krahina e Dumresé e manifeston té folmen e saj si tipike
gege, por té ndikuar fugimisht nga elemente toske. Praniné e
kétyre tipareve Desnickaja e sheh si rezultat té rrethit dialektor
té huaj e jo si vegori evolutive té brendshme fonetike. Né kété
té folme, pérve¢ pagéndrueshmérisé sé zanores i dhe pranisé sé
rotacizmit krahas trajtave té parotacizuara, hasen edhe trajtat e
kontaminuara participore , té cilat kané njé rol vendimtar né
evidentimin e dallimeve té ndryshme dialektore.

) krahina e Sulovés klasifikohet si zoné me té folme toske.
Qendra e késaj krahine shénon pikén kryqézuese té ndikimeve
dialektore veri-jug duke shfaqur gjendjen e pagéndrueshmeérisé,
pasojé e sé cilés éshté varieteti i dukshém i sé folmes. Ndikimi
gege né kéteé té folme argumentohet nga Desnickaja me praniné
e elementeve fonetike dhe té atyre leksikore.

¢) lidhur me vecorité e konstatuara né krahinén e Shpatit, té
Polisit, té Vércés e té Bérzhishtes, duke mbéshtetur plotésisht
arritjet e dialektologévé shqiptaré, Desnickaja pohon praniné e
trajtave té kontaminuara duke i paralelizuar té folmet e kétyre
krahinave, sipas vecorive ndikuese dialektore, me té folmet
kalimtare t& Myzeqes¢, t&¢ Dumresé e té Sulovés.

Duke analizuar vecorité e kétyre té folmeve, Agnia
Desnickaja arrin té sjellé njé pasqyré té arritjeve kérkimore té
asaj periudhe né fushén e dialektologjisé historike, té cilat

14  Thesis, nr.3, 2015

theksojné tiparet karakterizuese identifikuese t& kétij tipi
linguistik , qé éshté krijuar historikisht né kufi té dy krahinave
themelore dialektore e qé pérfagéson njé pjesé té réndésishme
té arealit gjuhésor té shqipes sé sotme.

Bibliografia

Celiku,Mehmet. Vérejtje mbi té folmen e Dumresé, BUSHT,
SSHSH, 3, Tirané, 1963.

Desnickaja, Agnia. Gjuha shqipe dhe dialektet e saj, Enti i
teksteve dhe i mjeteve mésimore, Prishting, 1972

Gjinari, Jorgji. Té folmet e Myzeqesé, BUSHT, SSHSH , 4,
Tirané, 1958.

Haxhihasani, Qemal. Njé véshtrim mbi té folmen e krahinés
sé Sulovés, BUSHT, 3, Tirané, 1955.

Lambertz , Maximilian. Albanische Mirchen und andere
Texte zur albanischen Volkskunde, Viené,1922.

Thesis, nr.3, 2015 15





